
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ 

	ՀՀ ֆինանսների նախարարություն
	08.09.2023թ.

	
	01/9-2/17725-2023

	1. «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-Ի N 2111-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2023 թվականի պետական բյուջեով նախատեսված ՀՀ պետական եկամուտների կոմիտեի (այսուհետ՝ Կոմիտե) 1023 ծրագրի «11001 Հարկային և մաքսային ծառայություններ» միջոցառման միջոցներից 40.2 մլն դրամը հատկացնել «11003 Հարկային և մաքսային ծառայողների վերապատրաստում» միջոցառմանը՝ շուրջ 570 դիմորդների համար մաքսային ծառայողի պատրաստման դասընթացների կազմակերպման նպատակով, հայտնում ենք հետևյալը.
Կոմիտեի 1023 ծրագրի «11001 Հարկային և մաքսային ծառայություններ» միջոցառման շրջանակներում շենքերի մաքրման ծառայությունների ձեռքբերման համար նախատեսված միջոցները ՀՀ 2023թ. պետական բյուջեում պլանավորվել են հաշվի առնելով բյուջետային գործընթացի շրջանակներում Կոմիտեի կողմից ներկայացված կարիքի գնահատումները: Մինչդեռ Նախագծի հիմնավորմամբ ներկայացված չեն վերոնշյալ ծառայությունների ձեռքբերման անհրաժեշտության բացակայության վերաբերյալ համապատասխան պարզաբանումներ, հատկապես հաշվի առնելով, որ ՀՀ 2024թ. պետական բյուջեի նախագծում վերոնշյալ ծառայությունների ձեռքբերման համար միջոցները նախատեսվել են ՀՀ 2023թ. պետական բյուջեով նախատեսված գումարին համապատասխան: Հետևաբար, եթե նման կարիքները բացակայում են, ապա առաջարկում ենք քննարկել 2024թ. պետական բյուջեի նախագծով շենքերի մաքրման  ծառայությունների ձեռքբերման համար նույն ծավալով միջոցների նախատեսման նպատակահարմարության հարցը:
	1․ Չի ընդունվել

Շենքերի մաքրման ծառայությունների ձեռքբերումը Կոմիտեի կարիքների բավարարման և արդյունավետ գործունեություն իրականացնելու համար յուրաքանչյուր տարի խիստ անհրաժեշտ է, քանի որ վերջինս ապահովվում է Կոմիտեի աշխատակիցների բնականոն գործունեությունը` մաքուր պահելով վարչական շենքները և տարածքները:
Բացի այդ, պետական կառավարման յուրաքանչյուր մարմին ինքնուրույն է որոշում իր յուրաքանչյուր տարվա ապրանք, աշխատանք և ծառայությունների ձեռքբերման անհրաժեշտությունը և դրանց չափը: Հետևաբար հայտնում ենք, որ 2024թ. պետական բյուջեի նախագծով շենքերի մաքրման ծառայությունների ձեռքբերման համար նախատեսված գումարները ներկա պահին ենթակա չեն վերանայման: 

	2․Ինչ վերաբերվում է 2023թ.-ին, ապա ՀՀ 2023թ. պետական բյուջեով շենքերի մաքրման ծառայությունների ձեռքբերման համար նախատեսվել է 200.0 մլն. դրամ, որի գծով 07.09.2023թ. դրությամբ փաստացի ֆինանսավորվել է 125.8 մլն դրամ: Հաշվի առնելով ՀՀ վարչապետի 29.06.2023թ. N 02/16.4/22372-2023 հանձնարարականը, առաջարկում ենք գնահատել մինչև տարեվերջ վերոնշյալ աշխատանքների գծով հնարավոր կարիքներն ու տնտեսումները/խնայողությունները և վերջինով պայմանավորված ներկայացնել նախագիծ վերոնշյալ գումարները պահուստային ֆոնդ ուղղելու վերաբերյալ, իսկ ծախսային ծրագրերում վերաբաշխումներ իրականացնել միայն խիստ անհրաժեշտության դեպքում՝ ներկայացնելով համապատասխան հիմնավորումներ:
	2․Չի ընդունվել
Կոմիտեի 2023թ. շենքերի մաքրման ծառայությունների ձեռքբերման համար հատկացված գումարը ՀՀ կառավարության պահուստային ֆոնդ ուղղելը ներկա պահին հնարավոր չէ և ծախսային ծրագրում 40.2 մլն դրամի վերաբաշխումը, որի շրջանակներում նախատեսվում է շուրջ 570 դիմորդների համար մաքսային ծառայողի պատրաստման դասընթացների կազմակերպումը, խիստ անհրաժեշտ է:

	3. ՀՀ 2024-2026թթ. ՄԺԾԾ գործընթացի շրջանակներում Կոմիտեի կողմից 2024թ. համար մաքսային ծառայողի պատրաստման դասընթացների կազմակերպման նպատակով ներկայացվել է  12.0 մլն դրամ լրացուցիչ հայտ, որը նախատեսվել է ՀՀ կառավարության 29.06.2023թ. N 1082-Ն որոշմամբ հաստատված 2024-2026թթ ՄԺԾԾ-ով (2023թ. նախատեսված 141.7 մլն դրամի փոխարեն 2024թ. համար՝ 153.7 մլն դրամ): Մինչդեռ Նախագծով վերոնշյալ դասընթացների կազմակերպման համար առաջարկվում է ՀՀ ՊԵԿ «Ուսումնական կենտրոն» ՊՈԱԿ-ին հատկացնել լրացուցիչ 40.2 մլն դրամ:
Հետևաբար առաջարկում ենք ներկայացնել լրացուցիչ պարզաբանումներ վերոնշյալ ծախսային գնահատականներում առկա տարբերությունների վերաբերյալ:

	3․Ընդունվել է

Կոմիտեի «Ուսումնական կենտրոն» ՊՈԱԿ-ի 2024 թ․ համար մաքսային ծառայողի պատրաստման դասընթացների կազմակերպման նպատակով 12․0 մլն դրամ լրացուցիչ հայտ ներկայացնելը պայմանավորված է եղել մաքսային ծառայողի պատրաստման դասընթացի շրջանակներում ղեկավար պաշտոնների համար դիմած և բոլոր փուլերը հաղթահարած դիմորդների համար «Կառավարչական հմտություններ» թեմայով դասընթացի կազմակերպման անհրաժեշտությամբ, ինչպես նաև Մաքսային ծառայողի պատրաստման դասընթացի ընդունելության գործընթացում կիրառվող ծրագրային ապահովման վարձակալության անհրաժեշտությամբ։ 
[bookmark: _GoBack]Միաժամանակ տեղեկացնում ենք, որ Կոմիտեի «Ուսումնական կենտրոն» ՊՈԱԿ-ին լրացուցիչ 40․2 մլն հատկացնելու անհրաժեշտությունը պայմանավորված է 2023 թ-ին ապրիլ-մայիս ամիսներին մեկնարկած Մաքսային ծառայողի պատրաստման դասընթացի ընդունելության գործընթացի արդյունքում ընտրված շուրջ 570 դիմորդների համար դասընթացի կազմակերպման հանգամանքով։ Ի դեպ, դասընթացի մեկնարկը տրվել է 2023 թ-ի օգոստոսի 28-ին և կավարտվի մինչև տարեվերջ։


	ՀՀ Էկոնոմիկայի նախարարություն
	13․09․2023թ

	
	    01/17331-2023

	 «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի վերաբերյալ ՀՀ Էկոնոմիկայի նախարարությունը դիտողություններ և առաջարկություններ չունի:
	Ընդունվել է ի գիտություն։

